
O‘ZBEKLARNING IJTMOIY-
IQTSODIY VA MAISHIY 
TURMUSHI AN’ANALARI

Yuldasheva Gulnora Komilovna
Tarix fanlari nomzodi, Toshkent davlat pedagogika universiteti 
dotsenti v. b.

Annotatsiya: Mazkur maqolada O‘zbeklarning ijtmoiy-iqtsodiy va maishiy turmushi an’analari keng yoritilgan. Aholining 
ijtimoiy-iqtisodiy holatlari ularda uchraydigan kamchiliklar va muammolar o‘rganilgan va ularga yechimlar taklif etilgan.

Kalit so‘zlar: Gashtak, chavandoz, gurung, ko‘pkari, kigiz, uyg‘urlar, madaniyat, iqtisodiyot, aholi.
Abstract: In this article, the traditions of the socio-economic and household life of Uzbeks are widely covered. The 
socio-economic conditions of the population, the shortcomings and problems encountered in them were studied and 
solutions were proposed.

Key words: Gashtak, rider, gunung, kopcari, felt, Uyghurs, culture, economy, population.
Аннотация: В данной статье широко освещены традиции социально-экономической и бытовой жизни узбеков. 
Изучены социально-экономические условия жизни населения, возникшие в них недостатки и проблемы и предло-
жены пути их решения.

Ключевые слова: Гаштак, всадник, гунунг, копчари, войлок, уйгуры, культура, экономика, население.

K I R I S H
Qadimda aholining ijtmoiy qatlami orasidan yoshiga, jinsiga ko‘ra o‘tqaziladigan jamoviy yig‘inlar, maro-

simlar, xalq o‘yinlari asosan erkaklar ishtirokida bo‘lgan. Xususan, erkaklar gashtagi (yig‘in, ziyofat, gap, bazm 
va ko‘pkari, kurash) eng faol uyushgan va o‘zaro hamjihatlikka asoslangan tashkiliy jamoaviy yig‘inlar bo‘lib, 
jamiyat hayotida katta ahamiyatga ega bo‘lgan.

Bu turdagi yig‘inlar galma-gal, navbatma-navbat o‘tqazilib, unda uylanmagan bo‘z yigitlar, alohida mehmon 
kutadigan mehmonxonalari bo‘lmagan aholining kambag‘al tabaqasi ishtirok etgan. Yig‘inlarda erkaklarnng 
umumiy yig‘ilgan mablag‘lari hisobiga olinadigan mahsulotlar (go‘sht, sabzavot, meva, qant-qurslar va h.k) 
umumiy xazina sifatida oila boshlig‘i, ya’ni yig‘in o‘tkazayotgan kishiga og‘ir xarajat yukini solmaslik maqsadida 
olib berilgan. 

Erkaklar yig‘inida yeguliklarni va bazi dasturxonning deyarli barchasini erkaklarning o‘zlari tayorlaganlar. 
Gap, yig‘inlar Kuz va Qish fasllarida asosan hosil yig‘im-terim tugagan davrida amalga oshirilgan. Erkaklar 
yig‘ini hududiy jihatdan birlik asosida mahalla, guzar, qishloq, ovullarda bo‘lgan. Yig‘inda qatnashish ixtiyoriy 
bo‘lib, unda ishtirok etish jamoaga qo‘shilish, jamiyatga a’zo bo‘lish, deb baholangan. Bu yig‘inda qishloq, ovul, 
guzarga oid barcha voqealar muhokama qilingan va ularga munosabat bidirilgan. Yig‘in jamoaviy, bir- biriga 
hurmat-izzatda bo‘lish, kasbiy yaqinlik, tajriba almashinuv, qarindosh-urug‘chilik hissi, do‘st-u birodarlik ruhi 
asosida tashkil etilgan. 

Erkaklar o‘z yig‘inlarida yig‘in yetakchisini jo‘raboshi saylangan, ba’zi joylarda ular oqsoqol, bakovul, 
oshpaz, deb atalgan. Yetakchi barcha ishlarda dasturxonda bazimni boshlovchisi, suhbatni tashkil etuvchi, 
keyingi bazimni belgilovchi, sarf-xarajatlarni hisobini yurituvchi, davraning eng to‘rida o‘tiruvchi, alohida e’ti-
borga loyiq kishi hisoblangan. 

M E T O D O L O G I YA S I
O‘zbekistonning Janubiy viloyatlari Qashqadaryo, Surxondaryoda Kuz, Qish oylarida “ko‘pkari, uloq” o‘yini 

o‘tqazilib unda bir necha qishloq, ovul guzardan kelgan otliqlar qatnashgan. Ko‘pkari so‘ngida maydonga so‘yib 
tashlangan buzoq (tana), qo‘y, echkini so‘nggi “borg‘u” (sovrun) yoki “oxiri”, deb nomlashgan va shu “oxiri”ni 

halol ayirgan kishi o‘zining uyida, o‘ziga yaqin do‘sti-jo‘ralari hamda hamqishloqlari ziyofat bergan. Bu ziyofatda 
yosh yigitlar, otaxonlar, chavandozlar qatnashib barcha o‘zining hisobidan umumiy ulush (pul, meva, non) berib 
“oxiri” zifatini berayotgan xonadonga to‘planishgan, bu ziyofat “to‘kma” deb ham atalgan. Yig‘inda qishloqning 
eng kuchli mohir chavandoz, polvonlari saralangan. Ularga keksalar nasihat berib keyingi ko‘pkari o‘yinida 
jamoaning o‘zaro hamjihatlik bilan harakatda bo‘lishi kelishib olingan. Ba’zi hollarda “oxiri” borg‘ini ayirgan, 
boshqa bir kishi chavandozlar jamoasiga qo‘shilish uchun ziyofat tashkil etgan va ushbu ziyofatda xonadon 
egasiga, uning o‘g‘liga oqsoqollar duo berib, bundan keyingi o‘yinlarda o‘z oti bilan ko‘pkari o‘yini davrasi - 
qurga qo‘shilgani e’lon qilingan.

Yig‘in o‘tqaziladigan xonadonda ayollar faqat non pishirib berishgan, erkaklar yig‘inini to‘planishidan asosiy 
maqsad o‘yin-kulgi, kayfiyatini chog‘ o‘tqazishdan iborat bo‘lmay, balki qishloq, mahalla muamolari muhokama 
etilib, oqsaqollarning maslahatlari tinglangan, jamoa yig‘inining tartib qoidalari belgilangan, ushbu buzganlarga 
choralar ko‘rilgan. Bunday yig‘inlar mahalliy o‘z-o‘zini boshqarish tashkiloti, tengligi va demokratik asosdagi 
yig‘ini bo‘lgan. Yig‘inda musiqa va qo‘shiq, dostonlardan parchalar ijro etilib, maqol, matal, topishmoq, ertak va 
latifalar aytilgan.

Shuningdek, tarbiyaviy ahamiyatga ega bo‘lgan suhbatlar, hadislardan namunalar o‘qilib, odamiylik xusu-
sida suhbat va bahislar tashkil etilib, mushoira (she’riy aytishuvlar) o‘tqazilgan. 

Yig‘inlar o‘zaro yordam, birdamlikning o‘ziga xos na’munasi bo‘lgani uchun yig‘in qatnashchilari bir-birlar-
ining xo‘jalik tomorqa ishlariga, yer haydash, hosilni yig‘ish, yanchish kabi ishlariga yordam berganlar. Yig‘inda 
ba’zan hazil-kulgu tariqasida tashkil etiladigan odatlarga xos amal qilgan. Masalan, jo‘raboshi o‘tirgan o‘rnidan 
turib ketsa, uni joyini bo‘sh tashlab ketishda ayblab, uning burchagida tik o‘qazib qo‘yib jazolashgan, jo‘raboshi 
o‘z hisobidan gashtak ishtirokchilariga ziyofat berish majburiyatini olmaguncha u uy burchagida tik turavergan. 
Agar jo‘raboshi o‘tirgan joyida ko‘rpachani ostiga biror buyim, masalan, pichoq qo‘yib ketgan bo‘lsa jazo bekor 
qilingan. 

A D A B I Y O T L A R  S H A R H I
Erkaklar yig‘inining yozilmagan axloqiy qonunlari bo‘lgan ya’ni, yig‘in hayotiga zid xatti-harakatlar qilmaslik, 

belgilangan majburiyatlar, talablarni ado etish, yig‘in qoidasini buzgan, o‘g‘irlik qilgan, ayollar shaniga tega-
digan xatti-harakatlar qilgan jamoa a’zosi jamoadan haydalgan. Agar yig‘in ishtirokchilaridan biri o‘z jo‘rasining 
singlisiga yomon ko‘z bilan qarasa, uni “mahov” deb atashgan bunda jamoa a’zolarining onasi, xotini yoki 
singlisiga hurmatsizlik qilgan jamoa a’zosi hech gap-so‘zsiz jamoadan uzoqlashtirilgan. Erkaklar yig‘inining 
o‘zi nomiga binoan alohida o‘ziga xos amaliy qoidasi bu ayollarning gashtakda ishtirokining taqiqlanishidir. 
Ayollarning erkaklar oldida urishishi, taom yeyishi lozim amasligi tufayli erkaklar va ayollar davrasi qattiy alo-
hida bo‘lgan, bu holatni G. Morgan jinslarni ajratishning o‘ziga hos belgisi deb hisoblagan.

Farg‘ona vodiysida yig‘in a’zosi uyida ba’zim gashtak bergan kuni ushbu xonadonga qarindosh ayollar 
dasturxon bilan “xormaga” kelishilgan va ba’zim tashkil etishda erkaklar yordam berishgan. Gashtaklarda 
ayollar ishtirokining o‘ziga xos sababi, boshqa xonada borligini bilgan erkaklar yarim tungacha qiy-chuv o‘yinlar, 
baland aytishuvlar, bahs-munozaralarga kirishib ketib, chegaradan chiqishdan o‘zlarini tiyishgan, bundan tash-
qari ayollar ba’zi hollarda kimning eri yig‘inda eng chapdast, ilg‘or ishtirokchisi ekanligini bilish uchun ham yig‘in 
bo‘layotgan xonadondan tez-tez xabar olib turishgan. Demak erkaklarning har qanday yig‘ini ichki muhitda 
bo‘lsa ham ayollar ishtirokini ta’minlagan.

Ayollarning yana bir yig‘ini Navro‘z bayramida bo‘lib o‘tgan, uyda bir yil ichida turmush qurgan kelin-
chaklar to‘planishib, bir-birinikiga borishgan, o‘yin kulgu va “yong‘oq o‘yini” “qoshiq o‘yini” o‘ynab xursand-
chilik qilishgan. O‘zbek ayollari gashtaklari doimiy bo‘lmagan , butun O‘rta Osiyoda ayollarning birdamlik yig‘ini 
an’anaviy taomlardan Sumalak tayyorlash jarayonida bo‘lib, bu taomni tayyorlash marosimiy tusda amalga 
oshirilgan, bu yig‘inda qizlar, kelinchaklar qatnashgan, sevishganlar uchrashgan. S. M. Abramzon bunday 
bazimlar qirg‘izlarda ham ma’lum bo‘lishi haqidagi ma’lumotni bergan. 

T A H L I L  V A  N A T I J A D O R L I K
Erkaklarning yig‘inlari esa navbatma-navbat, galma-gal, doimiy ravishda o‘tkazilib, o‘zaro yordam, bir-

damlik, hamfikirlilikning o‘ziga xos shakli sifatida keng tarqalgan. Xo‘jalik ishlari, uy-ro‘zg‘or yumushlari ham 
yosh guruhlarga va jinsiga qarab taqsimlangan. Erkaklar va yigitlarning xo‘jaylik va uy yumushlari xilma-xil, 
ma’suliyatli bo‘lgan, yer haydash, urug‘ qadash, daraxtlarni kesish, arpa, sholi, bug‘doylarni yig‘ish, joylash, 
chorvani boqish, unga ozuqa g‘amlash, qurilish ishlari, bu ishlar juda og‘ir mashaqatli bo‘lgan. Er, ota, oila 
boquvchisi, oila boshlig‘i oilaviy marosimlarni asosiy tashkil etuvchisi bo‘lgan. Ayol ishlari oilani iqtosodiy tajash, 
qizlarning asosiy yumushi kichik yoshli ukasiga qarash bo‘lgan, u boshqa ishlardan ozod qilinib, ba’zan onasi 
yoki opasiga uy ishlarida yordam berib, uy tozalagan, kir yuvish, ovqat pishirish, mevalarni terib, qurtish kabilar 
bilan mashg‘ul bo‘lgan. 

Onalar qizlarni turmushga tayyorlashgan, ya’ni ularga kashta tikish, gilam to‘qish, kigiz bosishga o‘rgatilgan. 
Agar qiz turmushga chiqqan, eriga chopon tikishni, sigir sog‘ishni, osh pishirishni bilmasa, unga qizning onasini 
ayblashgan. 

Xalqimizda “onasini ko‘rib qizini ol” maqoli bejizga tarqalmagan. Turmushga chiqqach ayol barcha xo‘jalik 
ishlarini bajarishga, uni iqtisodiy barqaror boshqarishga tayyor bo‘lishi lozim bo‘lgan. 

Turmushga chiqqan kelinchaklarni yangi oilaning ro‘zg‘or ishlariga moslashtirish maqsadida bir qancha 
odatlar va irim-sirimlar: Surxondaryoda nikoh to‘yining ertasiga yangi tushgan kelinchakning qaynonasi va 
xolasi surpa yozdirib, qo‘lini unga, moyga botirib olgan va bu bilan kelinimiz shu xonadonga unday qorishib 
ketsin, risqliy bo‘lsin, qo‘li moyli bo‘lib yursin, kelinimizning qo‘li barakali bo‘lsin fegan niyat bildirilgan.

Xalqimizning ijtimoiy-iqtisodiy va maishiy turmush tarzini tadqiq qilarkanmiz, kishilik jamiyati taraqqiy etgan 
sari jamoatchilik marosimlari, urf-odatlari bugungi kunda yo‘qolib borayotgan bo‘lsa-da, o‘z ahamiyatni yo‘qot-
magan.

X U L O S A
Muxtasar aytganda, Navro‘z sayllari, xalq o‘yinlari tarkibidagi marosimlar, o‘yinlar yosh avlodni jimonan 

va ruhan tetik, ma’naviy barkamol etib tarbiyalashda, ularni o‘zaro mehr-oqibatli bo‘lishida, o‘zaro hurmat va 
umumbashariy qarashlarini shaklantrishda, mahalladagi mavjud ijtimoiy-iqtisodiy muammolarni ovoz berish 
orqali bir yoqadan bosh chiqarib yechishda, oilaviy tabirkorlikni boshqarishda muhim ahmiyat kasb etadi.

